
GOUVÈNÈ CUOMO ANONSE YON AMANNMAN 30 JOU NAN BIDJÈ A POU SIPÒTE PWOTEKSYON 

LOJMAN ABÒDAB YO POU NOUYÒKÈ KI GEN REVNI FÈB YO KAP VIV AVÈK SIDA/VIH 

 

Gouvènè Andrew M. Cuomo te anonse jodi a gen yon amannman 30 jou ki pwopoze nan bidjè a pou 

favorize yon nouvo pwoteksyon lojman abòdab pou Nouyòkè ki gen revni fèb kap viv avèk SIDA/VIH. 

Amannman sa prevwa pwoteksyon lojman yo ki esansyèl pou vanse ak yon angajman $9 milyon bò kote 

eta a. Pwogram lan pral nan benefis Nouyòkè ki genyen maladi klinik VIH/sentòm maladi VIH oswa SIDA 

epi ap resevwa asistans lojman. 

 

“Mezi sa vin sove lavi Nouyòkè ki nan bezwen kap goumen ak VIH/SIDA kap afebli yo,” te deklare 

Gouvènè Cuomo. “Atravè amannman sa, n ap pran mezi pou anpeche gen sanzabri epi amelyore kalite 

lavi pou plizyè milye moun kap viv ak maladi sa.” 

 

Nouyòkè ki gen revni fèb kap viv ak VIH/SIDA, tankou lòt moun kap patisipe nan pwogram lojman 

gouvenman an, dwe patisipe nan peye lwaye yo. Men sa ki diferan ak lòt pwogram ki genyen pou 

popilasyon sa, asistans lojman pou benefisyè kap viv ak VIH/SIDA nan Vil New York pa gen ladann yon 

plafon 30 pousan sou patisipasyon nan lwaye ki obligatwa pou lokatè a. 

 

Nan anpil ka, moun kap viv ak VIH/SIDA nan abri ijans ak lojman ki gen sèvis te ka viv endepandan, men 

yo jis pa gen mwayen pou peye yon lwaye anplis manje ak depans esansyèl pou yo viv. Nouvo 

pwoteksyon sa yo pral kenbe moun nan kay yo epi retire moun nan abri ki koute chè, sa kap pèmèt Eta a 

fè kantite limite kabann lojman ki gen sèvis ale jwenn moun ki plis gen bezwen yo. 

 

Etid ki fèt montre sitiyasyon sanzabri ak enstabilite lojman pa sèlman afekte sante moun kap viv ak VIH 

nan yon fason negatif,  men yo se tou pwoblèm sante piblik enpòtan ki ogmante risk pou moun pran VIH 

ak transmèt li. Sa ki rive, moun ki sanzabri oswa ki pa gen yon lojman  stab gen pousantaj enfeksyon 

SIDA/VIH ki twa rive nèf fwa pi elve pase moun ki gen yon lojman stab. 

 

Senatè Brad Hoylman te di konsa “Mwen sipòte pwopozisyon amannman Gouvènè Cuomo a nan bidjè a 

pou l favorize plafon patisipasyon nan lwaye bon mache ki anonse lotre jou a pou moun ki gen revni fèb 

nan Eta a eki nan pwogram asistans lojman HIV/SIDA. Pwogram sa pral pote kokenn amelyorasyon nan 

sante ak byennèt plis pase 10.000 Nouyòkè ki gen VIH/SIDA, epi mwen mande prese prese pou kolèg 

mwen yo nan eta a ansanm ak Asanble a ede nou pwoteje moun vilnerab sa yo nan kominote nou yo.” 

 

Manm Asanble Daniel O’Donnell te di konsa, “Mwen kontan sipòte pwogram sa, ki pral pote kokenn 

amelyorasyon nan lavi plizyè milye Nouyòkè kap soufri ak VIH/SIDA. Grasa asistans sa, anpil Nouyòkè 

vilnerab pap fè fas ak ensekirite lojman, epi pral kapab fokis san laperèz sou lòt bagay esansyèl nan lavi 

yo tankou manje ak medikaman. M ankouraje kolèg lejislatif mwen yo sipòte pwogram sa, epi mwen 

espere travay ak Gouvènè a pou fè yo vote li.” 

 

Manm Asanble Robert J. Rodriguez te di konsa, “Mwen travay ansanm ak Gouvènè Cuomo, epi mwen 

kontan bay nouvo pwogram kap kore Nouyòkè kap viv ak VIH/SIDA. Lè moun ki gen ti revni, Nouyòkè ki 

gen VIH/SIDA kap chèche lojman stab, abòdab eki gen sekirite jwenn èd, sa ede yo amelyore kalite lavi 

yo ak kapasite yo pou rete ansante. Manm distri mwen yo ki soufri ak maladi sa pral kapab kounye a viv 

endepandan epi peye lwaye yo pi byen ak pwogram sa, epi mwen apiye pwopozisyon amannman 

Gouvènè Cuomo fè a nan Bidjè Egzekitif la.”  

 

Charles King, Prezidan ak Direktè Jeneral Housing Works, te di konsa, “Se yon bagay nou goumen pou li 

pandan 20 lane. Se yon pwogrè san parèy ki ede stabilize vi moun ki gen revni fèb kap viv ak SIDA. Mwen 

vle felisite administrasyon Cuomo a pou kouraj li genyen pou l kòmanse pran aksyon ki esansyèl nan 

mete fen ak epidemi SIDA nan New York.” 

 

Janet Weinberg, Direktè Jeneral Enterimè, Gay Men’s Health Crisis, te di konsa, “Nou dwe Nouyòkè ki 

gen VIH/SIDA plafon 30 pousan an depi lontan. Lojman fè pati swen sante. Sèl mwayen nou ka espere 

moun kap viv ak VIH/SIDA rete ansante se lè sekirite lojman yo asire. Manm Sant Daksyon GMHC gen sèt 

lane depi y ap goumen pou sa. Se yo menm ki gen tout merit yo pou batay san krentif ak san pran souf 

yo. Sou non kliyan nou yo, Konsèy la, staf ak volontè nan GMHC yo, mwen di bravo epi mwen felisite yo 

pou reyalizasyon enkwayab sa. Nou remèsye Gouvènè Andrew Cuomo ak Majistra Bill de Blasio, Ansyen 

Senatè Thomas Duane, Senatè Liz Krueger ak Brad Hoylman, Manm Asanble Deborah Glick, Dick 

Gottfried ak Robert Rodriguez, Ansyen Spikè Konsèy Minisipal la, Christine Quinn, Spikè Melissa Mark-

Viverito, ak tout Konsèy Vil New York la dèske yo te travay ansanm pou fè sa vin yon reyalite.” 

